
   
 

ᑕᑎᒋᔭᐅᔪᓐᓇᕆᐊᓕᒃ ᐊᑦᑕᕐᓇᖅᑐᖃᙱᒃᑲᓗᐊᕐᒪᖔᑦ, ᑲᒪᔪᓐᓇᑦᑎᐊᕐᓗᓂ ᐊᒻᒪ ᐆᒻᒪᖅᑯᑎᓕᕆᔪᓐᓇᑦᑎᐊᕐᓗᓂ 

ᓄᓇᕗᒻᒥᐅᓄᑦ, ᑕᒪᐃᓐᓂᒃ ᐱᖅᑯᓯᑐᖃᒃᑯᑦ ᐊᒻᒪ ᐊᓯᖏᓐᓂᒃ ᐊᑐᖅᑕᐅᖔᕈᓐᓇᖅᑐᓂᒃ, ᖁᓪᓕᖅ ᐆᒻᒪᖅᑯᓕᕆᔨᒃᑯᑦ 

ᐅᓄᖅᑐᓂᒃ ᐊᑐᐃᓐᓇᐅᑎᑦᑎᓲᖑᕗᑦ ᕿᓂᖅᑐᓄᑦ ᐊᓯᔾᔩᔪᒪᔪᓂᒃ ᐊᔪᕈᓐᓃᖅᓯᒪᔭᒥᓂᒃ ᖃᐅᔨᒪᓂᕆᔭᒥᓂᒡᓗ 

ᐱᓕᕆᔨᓪᓚᕆᐅᓂᕐᒧᑦ ᑲᔪᓯᑎᑦᑎᔪᒪᔪᓂᒃ. ᐃᕝᕕᓯᐅᑕᐅᖅᑰᔨᕙ? ᐃᓚᐅᕝᕕᒋᓚᐅᖅᑎᒍᑦ. ᐱᕕᑐᑦᑎᐊᖅᖢᑎᒃ, 

ᐃᖅᑲᓇᐃᔮᑦᑎᐊᕙᐅᕗᖅ ᐊᔾᔨᒌᙱᕈᓘᔭᖅᑐᑦ, ᐊᒻᒪ ᐃᑲᔪᕈᓐᓇᖅᓯᖁᓗᑎᑦ ᖃᓄᐃᙱᑦᑎᐊᖁᓗᒋᑦ ᓄᓇᕗᒻᒥᐅᓕᒫᑦ 

ᓄᑖᓂ ᐱᓕᕆᐊᖃᕈᓐᓇᖅᓯᑦᑎᐊᕐᓗᑎᑦ ᐃᖅᑲᓇᐃᔮᓄᑦ − ᒫᓐᓇᒧᑦ ᓯᕗᓂᒃᓴᒧᓪᓗ. 

ᐊᐅᓚᑦᑎᔨᐅᑉ ᐃᑲᔪᖅᑎᖓ 

ᖃᐅᓱᐃᑦᑐᖅ, ᓄᓇᕗᑦ − ᓇᓗᓇᐃᒃᑯᑖᑕ ᓈᓴᐅᑖ. QEC-19-002 

ᑖᓐᓇ ᐃᖅᑲᓇᐃᔮᓪᓚᕆᒃ, ᐅᓪᓘᑉ ᓇᑉᐸᖓᓂ (24 ᐃᑲᕐᕋᑦ ᐱᓇᓱᐊᕈᓯᕐᒥᑦ) ᐱᕕᒃᓴᑦᑎᐊᕙᐅᕗᖅ 

ᐃᖅᑲᓇᐃᔭᖃᑦᑕᕐᓂᑰᔪᒧᑦ ᐱᓕᕆᓕᒪᑦᑎᐊᖅᑐᒥᑦ ᐊᒻᒪᓗ ᑲᒪᒋᔭᖃᕈᓐᓇᑦᑎᐊᖅᑐᒥᑦ ᖃᓄᐃᔾᔪᑕᐅᔪᓂᒃ ᐱᓪᓗᒋᑦ 

ᐆᒻᒪᖅᑯᑎᖃᖅᑐᑦ ᐅᓐᓂᕐᓘᑎᒋᔭᒥᖕᓂ ᐊᒻᒪ ᐊᐱᖅᑯᑎᒋᓯᒪᔭᒥᖕᓂ. 

ᐊᖓᔪᖅᑳᓕᒃ ᐊᐅᓚᑦᑎᔾᔪᑎᓄᑦ ᐊᖓᔪᖅᑳᕐᒥᑦ, ᑭᓯᐊᓂ ᑲᒪᒋᔭᐅᙱᒃᑲᓗᐊᕐᓗᓂᑦ ᐃᖅᑲᓇᐃᔭᕈᓐᓇᑦᑎᐊᕐᓗᓂᑦ, 

ᐃᑲᔪᖃᑦᑕᕐᓂᐊᖅᑐᑎᑦ  ᐆᒻᒪᖅᑯᑎᖃᕐᕕᖕᒥ ᐊᖓᔪᖅᑳᒻᒪᕆᖕᒥᑦ  ᐊᑦᑕᕐᓇᖅᑕᐃᓕᑎᑦᑎᓂᕐᒥᑦ 

ᐆᒻᒪᖅᑯᑎᖃᖅᑎᑦᑏᓐᓇᕐᓂᕐᒥᒡᓗ, ᐃᓚᓕᐅᔾᔨᓂᕐᒥᒡᓗ ᐱᓕᕆᔾᔪᑕᐅᔭᕆᐊᖃᖅᑐᓂᒃ ᐋᖅᑭᒃᓱᕈᑕᐅᔭᕆᐊᖃᖅᑐᓂᒡᓗ 

ᐊᐅᓚᐅᑎᓂᒃ ᓴᕕᒐᐅᔭᓂᒡᓗ. ᐊᐅᓚᑦᑎᔨᐅᑉ ᐃᑲᔪᖅᑎᖓ, ᓂᕆᐅᒋᔭᐅᓂᐊᖅᑐᖅ ᐊᐅᓚᑦᑎᓂᕐᒥᑦ ᓇᐅᑦᑎᖅᓱᕐᓂᕐᒥᒡᓗ 

ᐃᒐᓯᐅᒻᒧ ᐊᐅᓚᐅᑎᖃᕐᕕᖕᒥᑦ ᐊᒃᑑᑎᓯᒪᔪᓂᒡᓗ ᐆᒻᒪᖅᑯᑎᖃᐅᑎᓂᒃ ᐱᖃᖁᓪᓗᒋᑦ ᐊᑦᑕᕐᓇᖏᑦᑐᒥᑦ, ᑕᑎᒋᔭᒃᓴᒥᑦ 

ᑮᓇᐅᔭᖅᑐᕐᓇᓗᐊᙱᑦᑐᒥᒡᓗ ᐆᒻᒪᖅᑯᑎᒥᑦ ᐱᔨᑦᑎᕋᐅᑎᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑎᒍᑦ ᐆᒻᒪᖅᑯᑎᖃᖅᑐᑦ 

ᓄᓇᓕᖕᓂ, ᐆᒻᒪᖅᑯᑎᖃᕐᕕᖕᒥ ᐊᖓᔪᖅᑳᒻᒪᕆᐅᓕᖅᐸᒡᓗᓂᓗ ᑕᐃᒪᐃᑦᑕᕆᐊᖃᕌᖓᑦ. 

ᐱᓕᕆᐊᒃᓴᖏᑦ ᑲᒪᒋᔭᒃᓴᖏᓪᓗ ᒪᑯᐊᖑᕗᑦ: 

 ᐊᐅᓚᑦᑎᓂᖅ ᐆᒻᒪᖅᑯᑎᖃᕐᕕᖕᒥᑦ ᐃᖏᕐᕋᑦᑎᐊᕐᓂᖅᐹᖑᖁᓪᓗᒋᑦ ᐆᒻᒪᖅᑯᑎᖃᐅᑏᑦ; 

 ᒥᑭᔪᓂᒃ ᓱᕋᒃᑎᑦᑎᑦᑕᐃᓕᒪᓂᕐᒧᑦ ᐋᖅᑭᒃᓱᐃᕙᒡᓗᓂᑦ ᑐᐊᕕᕐᓇᖅᑐᓂᒡᓘᓐᓃᑦ ᐋᖅᑭᒃᓱᐃᕙᒡᓗᓂᑦ, 

ᑕᐃᒪᐃᑦᑕᕆᐊᖃᕌᖓᑦ; 

 ᓇᐅᑦᑎᖅᓱᖅᐸᒡᓗᓂᑦ ᐅᖅᓱᐃᓘᑉ ᓅᑉᐸᓪᓕᐊᓂᖓᓂ ᐊᑦᑕᕐᓇᖁᓇᒍᑦ, ᐃᖏᕐᕋᑦᑎᐊᖁᓪᓗᒍᑦ ᒪᓕᒡᓗᒍ ᒪᓕᒋᐊᓖᑦ 

ᐅᖅᓱᐊᓗᖕᒥ ᓅᑦᑎᓂᕐᒧᑦ ᐊᑐᕈᓯᕐᒥᑦ; 

 ᖃᐅᔨᓇᓱᐊᖅᐸᒡᓗᓂᑦ ᐱᔭᕆᑐᔪᓂᒃ ᖃᐅᔨᒃᑲᕈᑎᒋᕙᒡᓗᒋᓗ ᐆᒻᒪᖅᑯᑎᖃᕐᕕᖕᒥ ᐊᖓᔪᖅᑳᒻᒪᕆᖕᒧᑦ 

ᐊᐅᓚᑦᑎᔾᔪᑎᓄᓪᓗ ᐊᖓᔪᖅᑳᕐᒧᑦ; 

 ᐃᑲᔪᖅᐸᒡᓗᓂᑦ ᐆᒻᒪᖅᑯᑎᓄᑦ ᐱᖁᑎᓂᒃ ᖃᐅᔨᓴᖅᑎᓪᓗᒋᑦ, ᐋᖅᑭᒃᓱᐃᑎᓪᓗᒋᑦ ᓇᓗᓇᐃᔭᐃᑎᓪᓗᒋᓗ;  

 ᑲᑎᖅᓱᐃᕙᒡᓗᓂᑦ ᐆᒻᒪᖅᑯᑎᒧᑦ ᖃᐅᔨᓴᕈᑕᐅᕙᒃᑐᓂᑦ ᑐᓐᓂᖅᓴᐃᕙᒡᓗᓂᓗ ᑎᑎᖅᑲᓂᒃ ᐃᓂᖓᓂ 

ᐆᒻᒪᖅᑯᑎᖃᖅᑐᓕᕆᔨᓄᑦ; 

 ᐱᓕᕆᐊᖃᖅᐸᒡᓗᓂᑦ ᒪᓕᒡᓗᓂᑦ ᐃᖅᑲᓇᐃᔭᕐᕕᒋᔭᒥ ᖃᓄᐃᙱᑦᑎᐊᕋᓱᖕᓂᖅ ᐊᑦᑕᕐᓇᕐᑕᐃᓕᒪᓂᕐᒧᓪᓗ ᐊᒻᒪ 

WHMIS ᒪᓕᒐᓕᐊᖑᔪᓂᑦ; 

 ᐊᐅᓚᑦᑎᕙᒡᓗᓂᑦ ᐆᒻᒪᖅᑯᑎᖃᕐᕕᖕᒥ ᐱᖁᑎᐅᔪᓂᑦ, ᐱᖃᓯᐅᑎᓗᓂᑦ ᐊᐅᓪᓚᖅᑎᑦᑎᓂᖅ, ᑎᑭᑕᐅᓂᖅ ᐊᒻᒪ 

ᓇᐅᑦᑎᖅᓱᕐᓂᕐᒥᑦ; 

 ᐋᖅᑭᒃᓱᐃᕙᒡᓗᓂᑦ ᐊᑐᒐᒃᓴᐅᕙᒃᑐᓂᑦ ᐆᒻᒪᖅᑯᑎᖃᕐᕕᖕᒥ ᐊᐅᓚᑦᑎᔾᔪᑎᓂᒃ, ᐋᖅᑭᒃᓱᐃᔾᔪᑎᓂᒃ ᐊᒻᒪ 

ᐃᖅᑲᓇᐃᔭᖅᑎᓂᒃ; 

 ᐃᑲᔪᖅᐸᒡᓗᓂᑦ ᐃᓂᒋᔭᒥᓂ ᐋᖅᑭᐅᒪᑎᑦᑎᔪᓂᒃ ᑳᓐᑐᕌᑎᒍᓪᓘᓐᓃᑦ ᐋᖅᑭᐅᒪᑎᑦᑎᔨᐅᔪᓂᒃ 

ᐱᔭᕇᖅᓯᓇᓱᐊᖅᑎᓪᓗᒋᑦ ᐱᓕᕆᐊᒃᓴᓂᑦ ᐱᖃᖅᑎᑦᑎᕙᒡᓗᓂᑦ ᒪᓕᒃᑕᐅᔪᒃᓴᓂᑦ ᐋᑭᒃᓱᖅᑕᐅᓯᒪᔪᓂᒃ, 

ᓇᐅᑦᑎᖅᓱᐃᕙᒡᓗᓂᑦ ᐃᑲᔪᖅᐸᒡᓗᓂᓗ; 

 ᓇᓗᓇᐃᖅᐸᒡᓗᓂᑦ ᑕᒪᐃᓐᓂ ᐊᑦᑕᕐᓇᖅᑕᐃᓕᒪᓂᕐᒧᑦ ᑐᐊᕕᕐᓇᖅᑐᓕᕆᓂᕐᒧᓪᓗ ᐱᖁᑎᐅᔪᑦ 



   
 

ᐸᐸᑕᐅᑦᑎᐊᕋᓗᐊᕐᒪᖔᑦ ᐊᖏᖅᑕᐅᓯᒪᔪᒃᑯᑦ ᐊᑐᕈᓯᖅᑎᒍᑦ; 

 ᑐᑭᓯᐅᒪᔾᔪᑎᓂᒃ ᐱᖃᖅᑎᑦᑎᕙᒡᓗᓂᑦ ᐆᒻᒪᖅᑯᑎᖃᕐᕕᖕᒥ ᐊᖓᔪᖅᑳᒻᒪᕆᖕᒥᑦ ᐊᐅᓚᑦᑎᔨ ᐊᖓᔪᖅᑳᕐᒧᓪᓗ 

ᐱᕙᒌᔭᐃᓂᕐᒧᑦ ᑐᓐᓂᖅᑯᑎᖃᕐᓂᕐᒧᓪᓗ ᑮᓇᐅᔭᖅᑑᑎᒃᓴᓂᑦ, ᐊᔾᔨᒌᙱᑦᑐᓂᒃ ᐊᒻᒪ ᐊᓯᖏᓐᓂᒃ ᐃᖏᕐᕋᓂᕐᒧᑦ 

ᖃᐅᔨᓴᖅᑕᐅᓯᒪᔪᓂᒃ; 

 ᑕᖅᑭᐅᑉ ᓄᙳᖅᓯᐅᑎᖏᓐᓂ, ᐃᒡᓗᐊᓗᐃᑦ ᓴᓗᒪᓂᖏᓐᓂ, ᖃᒥᓐᓂᕆᔭᐅᕙᒃᑐᓂᑦ ᐊᓯᖏᓐᓂᒡᓗ 

ᐅᓂᒃᑳᓕᐅᖅᐸᒡᓗᓂᑦ; 

 ᐊᑭᓕᐅᑎᓕᕆᕙᒡᓗᓂᑦ, ᓅᑦᑎᕙᒡᓗᓂᑦ ᑮᓇᐅᔭᓂᒃ ᐊᒻᒪ ᐊᑮᑦᑐᓂᒃ ᑲᑎᖅᓱᐃᔾᔪᑎᓕᕆᕙᒡᓗᓂᑦ; ᐊᒻᒪ 

 ᐱᕙᓪᓕᐊᑎᑦᑎᕙᒡᓗᓂᑦ ᐸᐸᑦᑎᕙᒡᓗᓂᓗ ᐃᖅᑲᓇᐃᔭᖃᑎᖃᑦᑎᐊᕐᓂᕐᒥᑦ ᓄᓇᓕᖕᓂ ᐊᒻᒪ ᓄᓇᓕᖕᓂ 

ᓇᖕᒥᓂᖁᑎᒋᔭᐅᔪᓂᒃ. 

 

ᐊᔪᙱᑕᕆᐊᖃᕐᒥᔭᖏᑦ ᐅᑯᐊᖑᒋᕗᑦ:  

 ᖁᑦᑎᓂᖅᓴᒥᑦ ᐃᓕᓐᓂᐊᖅᓯᒪᓗᓂᑦ (ᐊᑦᑎᓛᕆᔪᓐᓇᖅᑕᖓ ᖁᑦᑎᖕᓂᓕᒃ 10); 

 ᐃᖅᑲᓇᐃᔭᕐᓂᑰᓗᓂᑦ ᐆᒻᒪᖅᑯᑎᓕᕆᔨᐅᓂᕐᒥᑦ; 

 ᐊᖁᑦᑐᓐᓇᐅᑎᖃᕐᓗᓂ ᓈᓴᐅᑎᓕᖕᒥᒃ 5−ᒥᒃ; 

 ᓴᓇᔪᓐᓇᕐᓗᓂ ᓱᕋᒃᓯᒪᔪᓂᑦ; 

 ᐅᖃᖃᑎᖃᕈᓐᓇᓗᓂ ᐊᒻᒪ ᑎᑎᕋᕈᓐᓇᕐᓂᕐᒥᑦ ᐊᔪᙱᑕᖃᕐᓗᓂ; 

 ᓈᓴᐅᓯᕆᔪᓐᓇᕐᓗᓂᑦ ᐊᒡᓚᒡᕕᓕᕆᔾᔪᑎᓂᑦ ᐊᔪᙱᓪᓗᓂᑦ; 

 ᖃᐅᔨᒪᓗᓂᑦ WHMIS−ᒥᑦ ᐊᒻᒪ ᐊᑦᑕᕐᓇᖅᑕᐃᓕᒪᔾᔪᑎᒥᑦ (SDS); ᐊᒻᒪ 

 ᖃᕆᓴᐅᔭᒃᑯᑦ ᐱᓕᕆᔾᔪᑎᓂᑦ ᑎᑎᖅᑲᓕᐅᕈᑎᖏᑦ ᐊᔾᔨᒌᙱᑦᑐᓂᑦ, ᐊᒻᒪ ᑕᑯᒃᓴᐅᑎᑦᑎᔪᓐᓇᐅᑏᑦ 

ᐃᑭᐊᖅᑭᕕᒃᑯᓪᓗᑦ ᐊᑐᕈᓐᓇᕐᓗᓂᒋᑦ. 

ᐊᔾᔨᖏᓪᓗ ᐊᒻᒪ ᑲᑎᓪᓗᒋᑦ ᐃᓕᓐᓂᐊᖅᓯᒪᔭᖏᑦ ᐃᖅᑲᓇᐃᔭᖃᑦᑕᖅᓯᒪᓂᖏᓪᓗ ᐃᓱᒪᒋᔭᐅᓂᐊᖅᑐᑦ. 

ᐊᑑᑎᖃᕋᔭᖅᑐᑦ: 

 ᓴᓇᔨᐅᓂᕐᒧᑦ ᓇᓗᓇᐃᒃᑯᑕᖃᕐᓗᓂᑦ ᓴᕕᒐᐅᔭᓕᕆᓂᕐᒧᑦ/ᐊᐅᓚᐅᓯᕆᔨᐅᓂᕐᒧᑦ ᐊᔾᔨᐸᓗᖓᓂᓘᓐᓃᑦ; 

 ᖃᐅᔨᒪᓗᓂᑦ ᓄᓇᕗᒻᒥ, ᐱᖃᓯᐅᑎᓗᓂ ᓄᓇᖓᓂ, ᐅᖃᐅᓯᖓᓂ ᐃᓕᖅᑯᓯᖓᓂᓗ; ᐊᒻᒪ 

 ᐃᓄᒃᑎᑐᑦ, ᐃᓄᐃᓐᓇᖅᑐᑦ, ᐊᒻᒪᓘᓐᓃᑦ ᐅᐃᕖᑎᑐᑦ ᐅᖃᓪᓚᒍᓐᓇᕐᓗᓂ. 

ᑮᓇᐅᔭᒃᓴᖅᑎᑦᑎᐊᖅᐳᒍᑦ ᐱᒋᐊᕈᑎᖃᕐᓗᓂ $44,765−ᒥᑦ ᐊᕐᕌᒍᒧᑦ ᐃᑲᔫᓯᐊᖃᖅᖢᑎᒡᓗ, ᐱᖃᑕᐅᕗᖅ 

ᐅᑭᐅᖅᑕᖅᑐᒥᐅᑕᐅᓂᕐᒥᓄᑦ ᐃᑲᔫᓯᐊᒥᑦ $17,086−ᒥᑦ ᐊᕐᕌᒍᒧᑦ. ᑖᓐᓇ ᐃᖅᑲᓇᐃᔮᒃᓴᖅ ᐃᓚᓕᐅᔾᔭᐅᓯᒪᔪᖅ 

ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᓄᑦ. ᐃᖅᑲᓇᐃᔭᓕᕋᔭᖅᑐᖅ ᐃᒡᓗᖃᖅᑎᑕᐅᔪᓐᓇᕋᔭᙱᑦᑐᖅ. 

 ᑖᓐᓇ ᐃᖅᑲᓇᐃᔮᒃᓴᖅ ᓄᓇᕗᒻᒥᐅᓄᑦ ᐃᓄᖕᓄᑐᐊᖅ ᑐᕌᖓᕗᖅ. 

ᖃᐅᔨᒪᔭᕆᐊᓕᑦ: ᐃᖅᑲᓇᐃᔮᒃᓴᖅᑖᕋᓱᒃᑐᑦ ᑖᔅᓱᒥᖓ ᐊᓯᐊᓄᖔᖅ ᐃᓱᒪᒋᔭᐅᑐᐃᓐᓇᕆᐊᓖᑦ ᐃᖅᑲᓇᐃᔮᒃᓴᖃᖅᐸᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓐᓂ.      

ᑎᑎᕋᕐᓗᑎᑦ ᐱᓇᓱᐊᕈᓐᓇᖅᑐᑎᑦ, ᔭᓐᓄᐊᓕ 25, 2019 ᑐᖔᓂ ᐅᕗᖓ: careers@qec.nu.ca 

ᐅᕝᕙᓘᓐᓃᑦ ᑎᑎᖅᑲᒃᑯᕕᒃᑰᖅᑎᓪᓗᒍ: Human Resources, Qulliq Energy Corporation, P.O. Box 

420, Baker Lake, NU X0C 0A0.  

ᖁᔭᓕᕗᒍᑦ ᐃᖅᑲᓇᐃᔮᖅᑖᕋᓱᒃᑐᓕᒫᓄᑦ; ᑭᓯᐊᓂᑦᑕᐅᖅ, ᓂᕈᐊᖅᑕᐅᔪᑐᐊᑦ ᑐᓴᖅᑎᑕᐅᓇᔭᖅᑐᑦ. 

qec.nu.ca 


